
1 
 

 
 
 
 
 
 
 
 
 
 
 
 
 
 
 
 
 
 
 
Innihald blaðsins: 
 
Ritstjóraspjall 
Formannspistill 
Fundargerðir stjórnar 
Aðalfundargerð 2007 
Kallmerki 
DXCC 
Neyðarfjarskipti 
Skilyrðin til NY 
Rússarnir komu 
Loftnet amatöra 
Fréttir – tilkynningar 
5 MHz leyfi 
CE – eyðublað 
 
 
Aðalfundur ÍRA 2008 
verður haldinn 17. 
maí. 
 
 
 
  

CQ TF 
2. tölublað, 22. mars 2008 

Ritstjóri og ábyrgðarmaður: 
Jón Þóroddur Jónsson TF3JA 

 

...er málgagn íslenskra radíóamatöra. 
Félagið  ÍRA  hefur starfað í 61 ár. 

Aðsetur félagsins er í þjónustuhúsi ÍTR við 
Skeljanes og  heimasíðan er www.ira.is. 

 



2 
 

Ritstjóraspjall 
Jón Þóroddur Jónsson, TF3JA 
 
Sælir félagar, 
 
Blaðið kemur út viku seinna en áætlað var og er þar eingöngu um að kenna góðu 
veðri. Í stað þess að sitja við skriftir, yfirlestur og umbrot hefur ritstjórinn ásamt 
fjölskyldu stundað stundað útiveru af kappi, farið á skíði í Bláfjöll og Skálafell, og 
gengið um bæði fjöllin. Í gær gengum við á Esju upp að Steini í 600 metra hæð í 
frábæru veðri, logni og sólskini og útsýnið með því besta sem gerist. 
 
Á laugardegi fyrir viku, á ætluðum útgáfudegi, ókum við upp að fjarskiptastöðinni á 
Skálafelli eins og sjá má má á forsíðumynd. Ef vel er gáð má sjá á myndinni loftnet 
Péturs, hulið ís. Pétur er VHF-endurvarpi á 2m amatörbandinu sem hýstur er í húsi 
Mílu á Skálafelli. Loftnetssamstæða 70MHz  kanal 4 sjónvarpssendisins trónir á 
fjallinu og minnir á vélmennin í innrásinni frá Mars. Einhver bilun leynist eftir 
veturinn í loftnetasamstæðu sjónvarpsins og veldur truflunum inná endurvarpann. 
Pétur er því ekki virkur eins og er. Nokkuð ljóst er að ekki er hægt að vinna við 
viðgerðir á loftnetunum fyrr en ísinn hefur hopað. 
 
Kanal 4 sjónvarpssendirinn á Skálafelli var byggður fyrir tæplega hálfri öld og var 
aðalhlutverk hans að senda út kraftmikið radíómerki sem beint var í áttina að 
Eiríksjökli þar sem radíóbylgjan brotnaði. Megnið af radíómerkinu tapaðist út í 
himinblámann en hluti þess hélt áfram og brotnaði aftur í fjöllum nálægt 
Öxnadalsheiði. Það brot af merkinu sem eftir var náði að lokum til móttakarns sem 
var á Skipalóni í mynni Hörgárdals í Eyjafirði og var móttökuloftnetið heljarmikið 
lárétt þrefalt tígulloftnet, romba sniðin fyrir 70MHz. Í dag er eftir á Skipalóni eitt 
40m hátt mastur sem á sínum tíma hélt uppi einu af fjórum hornum rombunnar. Með 
þessari aðferð var sjónvarpsmerkið flutt um landið í upphafi áður en 
örbylgjuhringurinn var byggður og síðar ljósleiðarinn lagður hringinn í kring um 
landið. Þessi sjónvarpssendir hefði sjálfsagt verið aflagður fyrir áratugum síðan ef 
hann ekki þjónaði einnig vissum sveitum landsins og einstaka sveitabæjum sem ekki 
hafa til skamms tíma náð sjónvarpsmerkinu eftir öðrum leiðum. 
 
Samkonar aðalhlutverk og senditíðni í 70MHz bandinu höfðu sjónvarpssendir í 
Borgarlandi við Stykkishólm sem sendi merki yfir Breiðafjörð og yfir fjöll og firnindi 
til Bæja í Ísafjarðardjúpi, sjónvarpssendir á Bæjum sem dreifði merki til ýmissa staða 
á Vestfjörðum, sjónvarpssendir á Háfelli austan við Vík í Mýrdal sem sendi merki 
yfir Öræfajökul til Hafnar í Hornafirði og sjónvarpssendir á Gagnheiði sem dreifði 
merki til ýmissa undirsenda á Austurlandi, það gerðu hinir sendarnir reyndar líka en 
nefndir móttökustaðir voru þeirra aðalnotendur. 
 
Ýmsir undirsendstaðir sem senda út í 200MHz bandinu þjónuðu og þjóna svipuðu 
hlutverki fyrir styttri leiðir eins og kanal 6 sjónvarpssendir á Vatnsenda sem sendi 

merki á 170MHz yfir Snæfellsnes til Borgarlands við Sykkishólm, Vaðlaheiði, 
Hnjúkar við Blönduós og fleiri staðir. 
 
En nú er öldin önnur og byrjað að dreifa sjónvarpi um gervitungl til hinna dreifðu 
byggða landsins og því hlýtur að vera orðið tímabært að leggja niður þessa stóru 
aflmiklu senda á 70MHz og 200MHz böndunum sem eru dýrir í rekstri, erfiðir í 
viðhaldi og trufla önnur lágaflfjarskipti í tíma og ótíma. 
 
Radíóbylgjur berast um veröldina og út í geim án þess að hafa  brautarteina til að fara 
eftir og í raun undarlegt hvað lítið afl þarf í sendingu á einum stað til þess að hreyfa 
til rafeindir í loftneti hinu megin á hnettinum. Og ennþá undarlegra er að sendingin 
frá litlum sendi á einum stað ýtir við rafeindum í loftnetum um allan heim. Vissulega 
eru eiginleikar jónhvolfsins mikilsráðandi fyrir dreifingu HF radíóbylgjanna um 
jörðina en loftnetið gegnir þar stóru hlutverki líka. Einn mikilvægasti hluti 
sendistöðvarinnar er loftnetið og eiginleiki þess til að mynda sem sterkast 
rafsegulbylgjufjarsvið á þeim stað sem ætlunin er að koma sambandi á við hverju 
sinni. Núorðið eru amatörar nánast hættir að smíða sín eigintæki en nota þeim mun 
meira af sínum tíma til að betrumbæta loftnet eins og mátt hefur lesa um í CQTF 
undanfarið. Í þessu blaði og næstu blöðum verða birtar myndir af loftnetum amatöra 
og hvet ég enn og aftur ykkur ágætu félagar til að senda inn myndir af loftnetum 
ykkar, frásagnir af tilraunum og útreikningum sem sýna virkni loftneta. Í þessu blaði 
eru myndir af loftnetum nokkurra amatöra. 
 
Í CQTF er meðal annars efnis fjallað um hin ýmsu mál sem eru ofarlega í huga 
félagsmanna á hverjum tíma. Í þessu blaði er umfjöllun formanns og fleiri 
félagsmanna um kallmerkin og kallsvæðin og má vera að sitt sýnist hverjum en 
blaðið er opinn vettvangur fyrir alla félagsmenn til að koma skoðunum sínum á 
framfæri á kurteisan og hnitmiðaðan hátt og mættuð þið félagar vera miklu duglegri 
við þá iðju. 
 
Kveikjan að kallmerkja umfjölluninni var í þetta skiptið koma sex rússneskra amatöra 
til landsins í því augnamiði að amtörast og taka þátt í rússneskri keppni. Nánar verður 
sagt frá heimsókn þeirra í næsta blaði ásamt  að fjalla um sambönd TF4M á 160m 
yfir pólinn sem ætlunin var að hafa í þessu blaði en greinin er ekki tilbúin. Á baksíðu 
blaðsins er mynd af rússneska hópnum. 
 
Rússarnir tóku þátt í keppninni frá Otradal og þetta hafði Þorvaldur TF4M að segja 
um þá að lokinni keppni: 
 
sæll Jón, 
þau höfðu 1808 QSO sem gerir 2,9 milljónir stiga.   Þeir eru ánægðir með árangurinn. 
sendi þér mynd ef mér tekst að finna snúruna fyrir myndavélina...73 Þorvaldur 
 
ps, Elena er ca þrítug, verkfræðingur að mennt og varð amatör 1988 aðeins 10 ára 
gömul,  hún sýndi að hún er jafnvíg á morsi og tali......  

Formannspistill mars 2008 
Hrafnkell Eiríksson TF3HR 
 
Þó ekki sé nema mánuður síðan síðasta blað CQ-TF kom út hefur ýmislegt gerst í 
félaginu okkar. Nokkur umræða hefur spunnist um kallmerki sem enda á einum 
bókstaf í kjölfar þess að kallmerkinu TF4Y var úthlutað tímabundið. Ég hef skrifað 
sérstaka grein um málið í blaðið. Mér finnst nauðsynlegt að félagar taki þátt í 
jákvæðri umræðu um hvernig við viljum meðhöndla þessi kallmerki. Í litlu félagi eins 
og okkar er mikilvægt að hafa almenna sátt. Í vinnu stjórnar í þessu kallmerkjamáli 
hefur komið vel í ljós að eitthvað af eldri skjölum og gögnum félagsins vantar 
Nokkuð af gögnum og samþykktum félagsins er ekki í fórum núverandi stjórnar. 
Annað hvort eru þau týnd eða í geymslu félagsmanna. Sveinn TF3SNN hefur tekið að 
sér að reyna safna gögnum saman. Ég vona að félagsmenn sem geti aðstoðað taki 
Sveini vel. 
 
Í síðasta formannspistli mínum sagði ég frá hugsanlegri aðstöðu fyrir félagið í 
húsnæði Orkuveitu Reykjavíkur í Elliðaárdal. Því miður hefur það ekki gengið upp að 
við fáum þar inn. Allt leit vel út en þegar á hólminn var komið treysti OR sér ekki til 
að fá loftnet okkar á svæðið. Staðan er því sú í dag að við erum en að leita að 
húsnæði í samvinnu við ÍTR. Ef einhverjir félagar luma á ábendingum um hvar við 
gætum komist inn væri mjög gott að heyra af því. Jafnvel kæmi til greina að leigja 
aðstöðu ef ÍTR eða aðrir aðillar fást til að styrkja félagið um leigu. 
 
Undanfarnar vikur hefur verið í gangi námskeið til amatörprófs á vegum félagsins. 
Rúmlega 10 manns sækja það og er það kennt 2-svar í viku. 
Auðvelt var að manna kennslu námskeiðsins enda hefur félagið aðgang að hópi mjög 
færra manna. Þeir eiga þakkir skilið. Vonandi skila verðandi amatörar inn í félagið og 
í loftið. Til að auka líkurnar á því er mikilvægt að við félagsmenn tökum vel á móti 
þeim og leiðum þá í gegnum fyrstu skrefin. Það er vel þekkt að "elmer" 
fyrirkomulagið virkar vel. Tökum jafnvel frumkvæði í að bjóða þessum mönnum 
aðstoð. 
 
Í lok janúar stóð félagið fyrir sýningu tveggja heimildarmynda um "DXpeditions". 
Ágæt mæting var á kvikmyndasýninguna og menn ánægðir með þessa nýbreytni. Vel 
kemur til greina að endurtaka leikinn seinna. 
 
Nú er stjórn félagsins undirmönnuð. Georg Magnússon TF3LL ritari félagsins er 
farinn úr landi vegna vinnu. Hann hefur hafið störf í S-Afríku og verður þar og á sjó 
þaðan nokkra mánuði í senn. Stjórnin deilir verkum Georgs með sér. Þór TF3GW 
hefur einnig tilkynnt að hann muni ekki gefa kost á sér sem varaformaður að nýju. 
Félagið þarf því að finna sér nýjan varaformann. Hann verður haldinn 17. maí. Staður 
og stund verða tilkynnt síðar. 
 
Í þessu blaði birtist loks fundargerð aðalfundar 2007. Hún hefði auðvitað átt að birtast 
fyrir löngu. Vonandi sjá félagar í gegnum fingur sér með það. 

Stjórn félagsins hefur borist eyðublað frá Póst- og Fjarskiptastofnun 
(PFS) til notkunar þegar menn vilja flytja inn ó-CE merktan fjarskiptabúnað sem 
getur unnið utan amatörtíðna. Eins og menn muna hefur félagið átt í viðræðum við 
PFS vegna þessa. Fyrr í vetur sendi PFS stjórn drög að þessu eyðublaði til umsagnar. 
Þónokkrar athugasemdir voru þá gerðar við það og hefur tillit verið tekið til þess í 
flestu. Félagið var nú beðið um að kynna þetta eyðublað meðal félagsmanna. Það 
birtist hér í blaðinu. Ég bið félagsmenn að kynna sér þetta vel og muna eftir þessu 
þegar þetta á við. Þetta á auðvitað alls ekki við í öllum tilfellum innflutnings okkar á 
tækjabúnaði. Þetta á ekki við vegna innflutnings á amatörbúnaði sem eingöngu er 
ætlaður í amatörnot á amatörtíðnum, jafnvel þó hann sé ekki CE merktur. Gott væri 
að félagar segi frá reynslu sinni á innflutningi og verði vakandi á næstunni meðan 
allir hlutar póst og tollkerfis eru að átta sig á þessu. Þannig getum við brugðist við 
strax sé einhver misskilningur á ferðinni. Póstlisti félagsins 
irapostur@yahoogroups.com er tilvalinn vettvangur til þess og reyndar ættu allir 
félagsmenn að vera þáttakendur á þeim vettvangi.  Einnig má koma ábendingum til 
beint til stjórnarmeðlima. 
 
Megi rafmættið vera með ykkur. 
Hrafnkell Eiríksson TF3HR 
 
Stjórnarfundur ÍRA haldinn í Skeljanesi 5. mars 2008 kl. 2030. 
Ársæll Óskarsson TF3AO 
 
Mættir: TF3SNN, TF3AO, TF3GW, TF3HR, TF3PPN. TF2LL löglega afsakaður þar 
sem hann er við vinnu í S-Afríku. 
 
HR hóf máls á húsnæðismálum, en sagði jafnframt að lítið væri að frétta. Ómar frá 
ÍTR hafði hringt í Hrafnkel, sagðist hafa verið í burtu og leitaði frétta af hvernig 
gengi hjá Orkuveitu Reykjavíkur að finna okkur samastað. HR upplýsti Ómar um 
gang mála uppá síðkastið og sagðist svo ætla að taka málið í sínar hendur. Þá kom til 
tals hvort ÍTR væri tilbúið til að greiða leigu ef ÍRA fyndi hentugt húsnæði. Sagði 
hann það ekki útilokað uppað ákveðnu marki. Ómar sagðist vera í betra sambandi við 
Byggingarfulltrúa og gæti því verið auðveldara að fá leyfi til turn/loftneta-
uppsetninga. Þar sem áður hafði komið tillaga frá TF3IK um að athuga með pláss í 
húsnæði sem Ferðaklúbburinn 4x4 væri með á leigu, ákvað stjórn að fela TF3AO að 
hafa samband við Snorra og kanna þetta frekar. 
 
Ósk hafði komið frá Rússum sem verða nokkra daga hjá TF4M, um leyfi til notkunar 
á klúbbstöðvarkallmerki á meðal annarra kallmerkja sem verða í notkun. Stjórn 
samþykkir notkun kallmerkisins RK3MWL/TF og gerir jafnframt ráð fyrir að 
leyfishafi sé ábyrgðarmaður kallmerkisins. 
 
AO bar fram fyrirspurn til GW, hvort hann hafi séð skeyti frá einum af nemendum á 
yfirstandandi námskeiði, þar sem kvartað var yfir mætingu kennara. Þór tekur að sér 

að minna kennara á að mæta og í framhaldi af þessu kom fram að ýtt skyldi við 
prófnefnd að sjá til að próf yrði tilbúið á réttum tíma. Þá var rætt um hvort bæta mæta 
eftirfylgni með radíóamatörum eftir að þeir hafi lokið prófi og tekið út leyfi. Menn 
eru almennt allir að vilja gerðir til að aðstoða nýtt fólk, það þyrfti þá líka að leita eftir 
aðstoð. 
 
Á hverju ári greiðir ÍRA ákveðna fjárhæð fyrir hvern félagsmann sem er leyfishafi til 
IARU, og upplýsti gjaldkeri að í nýliðinni viku hafi hann sent upplýsingar til 
gjaldkera IARU um að þeir hefðu verið 133 um síðastliðin áramót. 
 
HR talaði um að ekki hafi náðst að sinna því erindi að senda fulltrúa á ráðstefnu 
IARU sem haldin verður í Króatíu síðla árs. 
 
AO spurðist fyrir um hvar síðasta aðalfundargerð væri niðurkomin. HR sagði hana í 
sínum fórum en TF3GL sá um ritun hennar. Sér Hrafnkell um að koma henni til 
ritstjóra CQ TF til birtingar. 
 
AO sagði að félaginu hafi boðist að kaupa tjald það sem notað var um vitahelgina á 
Knarrarósi, á mjög sanngjörnu verði, eða 40 þús. krónur. Fylgdu með tjaldinu þó 
nokkuð af svokölluðum klappstólum. Samþykkti stjórnin að af kaupunum yrði og til 
stendur að TF3PPN taki að sér geymslu á tjaldinu. 
 
Ákveðið var að aðalfundur skyldi haldinn 17. maí n.k. 
 
Fyrrverandi umsjónarmaður heimasíðu félagsins, TF5BW, hefur óskað eftir 
staðfestingu á að hann sé laus mála í heimasíðumálum. HR sér um að koma því í 
kring. 
 
TF3SNN ræddi um fund sem ritstjóri CQ TF, TF3JA, hefur óskað eftir með stjórn. 
Þar sem stjórn á frekar annríkt þessa dagana, er erfitt með tíma hjá flestum. Stefnt að 
reyna að halda slíkan fund fyrir lok mars mánaðar. 
 
Þá lagði Sveinn til að safnað yrði saman á einn stað, samþykktum ofl. tengt 
félagsstarfinu og bauðst til að taka slíkt verkefni að sér. Samþykkti stjórn að þetta 
væri þarft verk og þiggur boðið. 
 
HR talaði um að aðgangur stjórnar að heimasíðu þyrfti að vera betri. T.d. til að koma 
á framfæri fréttum o.þ.h. Þar sem TF3WX hefur nú tekið við heimasíðunni ætlar HR 
að færa þessar hugmyndir í tal við Jóhann og síðar kemur í ljós hvað úr verður. 
 
AO sagði frá því að hann væri byrjaður að vinna lista yfir kallmerki, hvaða kallmerki 
væru í raun laus, dánarár “hljóðnaðra lykla” osfrv. Ekkert er til á skrá yfir þetta og er 
þetta talsvert mikið verk. Sagðist Ársæll hafa fært þessa í vinnu í tal við menn eins og 
t.d. TF3A, Harald, og var hann tilbúinn til að aðstoða og sagðist hafa talsverðar 

upplýsingar í sínum fórum. Þá ætlar AO að reyna að fá upplýsingar frá fleirum ef á 
skortir upplýsingar. 
 
HR sagðist hafa talað við hina og þessa amatöra í vikunni, m.a. við TF3KB. Í tal 
hafði borist endurvarpinn Pétur á Skálafelli, en sem kunnugt er þurfti að slökkva á 
honum þar sem sífelldar truflanir voru að lykla hann. KB sagði að það væri í höndum 
Mílu að sjá um viðgerðir, en þar sem veður væru válynd og mikil ísing á möstrum 
væri ógerlegt að laga þau loftnet sem væru biluð á kerfi RÚV, en lofaði bót og betrun 
þegar veður skánuðu. 
 
GW sagði frá að loftnet á endurvarpanum Einari í Espigerði hafi brotnað í einu 
rokinu um daginn, en TF3WS hafi skipt um loftnet og virðist endurvarpinn vera í 
þokkalegu standi þessa dagana. Echolink hefur verið flutt á Einar sem stendur. 
 
Þá vildi Þór koma því á framfæri að hann gæfi ekki kost á sér til áframhaldandi 
stjórnarsetu á næsta aðalfundi. Þar sem hann hafi hug á að sinna betur starfi í 
Radíóskátum segir hann það ekki samrýmast því heiðursmannasamkomulagi sem hafi 
verið gert um að menn sinntu ekki bæði stjórnarstöfum í báðum félögum. Þá vill Þór, 
ef möguleiki er á, að draga úr störfum sínum að endurvarpamálum. Ætlar hann að 
ræða við Sigga TF3WS og Gumma TF3GS um að vera í forystusveit 
endurvarpamála. 
 
Hrafnkell talaði um úthlutun kallmerkisins TF4Y og afleiðingar þess. Eins og komið 
hefur fram á ÍRA spjalli hafa nokkrir lýst sig óánægða með þessa úthlutun. Sagðist 
HR hafa talað við nokkra eldri amatöra útaf samþykkt um kallmerki sem gerð var á 
aðalfundi árið 1980, en eina sem er til lestrar um hana er það sem birtist í CQ TF á 
þeim tíma. Það vinnulag sem stjórn ÍRA setti sér upp í jan/feb 2006, hafi ekki verið 
birt og harmar stjórnin það, en birting hefði átt að eiga sér stað í CQ TF sem 
fundargerð stjórnarfundar.  
Stjórnin ákvað að formaður, TF3HR, útbyggi álitsgerð stjórnar vegna kallmerkja-
málsins og yrðu þessi mál rædd fyrir opnum tjöldum, hvort sem yrði stofnuð nefnd til 
að koma með tillögur eða allt rætt á opnum félagsfundi. Einnig kemur til greina að 
stofna nefnd um máliðsem mótar tillögur í kjölfar umræðu. Ætlar formaður að tala 
við þá 3 sem hafa lagt inn umsókn um 4ra stafa kallmerki og reyna að fá þá til að 
hinkra með umsóknir sínar þar til niðurstaða hafi  fengist. 
 
Fundi slitið kl. 2300 
Fundargerð ritaði TF3AO Ársæll Óskarsson 
 

Stjórnarfundur ÍRA haldinn í Skeljanesi 8 janúar 2008 kl 2000. 
Georg Magnússon TF2LL 
 
Mættir voru: TF3HR, TF3AO, TF2LL, TF3GW, TF3SNN og TF3PPN. 
Mál á dagskrá: 

1. Húsnæðismál. 
2. Kallmerkjaskrá. 
3. Félagsblaðið CQTF. 
4. Námskeiðsmál. 
5. Vetrardagskrá. 
6. Loftnetavinna. 
7. Viðurkenningar fyrir útileikana. 
8. Gömul loftnet ÍRA. 
9. Önnur mál. 
 

1. Húsnæðismál. 
Formaður TF3HR sýndi myndir af húsnæði því sem boðið hefur verið undir 
félagsheimili ÍRA. Þetta er húsnæði í eigu Orkuveitu Reykjavíkur, OR. 
Aðstaðan er boðin í svokölluðu spennahúsi sem stendur við hlið gömlu 
Rafstöðvarinnar í Elliðárdal. Nokkrir stjórnarmenn ÍRA hafa skoðað aðstöðuna og líst 
vel á. Formaður hefur sent byggingafulltrúanum í Rvk bréf og óskað eftir hans 
afstöðu til uppsetninga loftneta. Vænst er svari frá byggingafulltrúa innan skamms. 
TF3SNN ætlar að setja loftnetin inn á myndir með aðstoð tölvu svo hægt verði að sjá 
hvernig byggingarnar líti út með loftnetum. 
 
2. Kallmerkjaskrá. 
TF3AO skýrði frá tölvubréfi sem hann sendi til TF3VS um aðstoð eða  að TF3VS tæki að sér að 
vinna skrá yfir öll úthlutuð amatörkallmerki með það fyrir augum að finna út kallmerki sem ekki 
hafa verið í notkun lengi, t.d. vegna þess að menn hafi fallið frá og eða hætt. Þegar menn falla frá 
dettur kennitala niður úr þjóðskrá auk þess að aðseturskipti gera leit erfiða. Þetta er gert þar sem 
farið er að þrengja að tveggjastafa kallmerkjum, auk þess sem áður sagði að geta hugsanlega 
úthlutað aftur kallmerkjum sem ekki hafa verið í notkun um lengri tíma. TF3VS baðst undan 
þessari vinnu vegna anna. Nokkrar umræður urðu innan stjórnar hvernig best væri að 
standa að þessu og var það mál manna að einna best væri að taka saman skrá eins og 
hægt væri og senda hana síðan á póst rabbið og biðja félagana um aðstoð.  
TF3AO tekur að sér að koma málinu af stað. 
 
3. Félagsblaðið CQTF. 
Félagsmenn hafa lýst óánægju sinni með það að CQTF hafi ekki komið út á prentuðu 
formi auk þess sem stjórn ÍRA er ósátt við þann seinagang sem verið hefur almenn á 
útgáfu blaðsins. HR tekur að sér að kanna málið     
 
4. Námskeiðsmál. 
Stefnt er að því að halda námskeið til radíóamatörsprófs nú í byrjun 
febrúar. Ritari TF2LL ætlar að fara yfir bréf frá þeim sem hafa lýst áhuga og hafa 
samband við þá auk þess sem TF3GW ætlar að hafa samband við þá sem voru 
kennarar á síðasta námskeiði og kanna hug þeirra til væntanlegs námskeiðs. Mál 
manna var að hægt yrði að fá inni hjá Háskóla Íslands fyrir námskeiðið líkt og síðast. 

5. Vetrardagskrá. 
 Ákveðið var að efna til kvikmyndasýningar 24 janúar nk. Sýna á myndir sem 
Þorvaldur TF4M hefur lánað. Fengist hefur inni í sal í húsnæði fyrirtækisins Marel í 
Garðabæ og ber að þakka það. 
 
6. Loftnetavinna. 
Formaður TF3HR vill koma fram sérstöku þakklæti til þeirra sem komu að því að 
taka niður loftnet ÍRA, bæði vegna þeirra skemmda sem urðu á SteppIR loftnetinu og 
einnig vegna fyrirhugaðra flutninga aðstöðu félagsins.   
 
7. Viðurkenningar fyrir útileikana. 
TF3AO skýrði frá því að öll viðurkenningarskjöl fyrir útileikana 2007 væru tilbúin og 
myndi hann sjá um að senda þau út og eða afenda með öðrum hætti. 
 
8. Gömul loftnet ÍRA. 
 Stjórn ÍRA ákvað að bjóða félögum upp á það að hirða gömul loftnet og hugsanlega 
það sem menn gætu nýtt sér til loftneta smíða. TF3SNN ætlar að senda út auglýsingu 
á póst rabbið þess eðlis. 
 
9. Önnur mál. 
TF3PPN kom fram með þá hugmynd að enni ( N ) yrði sleppt úr kallmerki þegar 
menn hefðu öðlast ákveðna reynslu sem N leyfishafar, t.d. með fjölda sambanda. 
TF3GW benti á það að ennið væri bundið í reglugerðum og einnig að leyfin væru 
gefin út miðað við kunnáttu manna þ.e. eftir einkunn á prófi. Þá benti hann einnig á 
það að N þýðir ekki nýliðaleyfi eins og var áður, heldur er það aðeins til þess að 
greina á milli þess sem má kalla minni og meiri réttindi sem þá helst felast í því 
sendiafli sem má nota. TF3AO benti á að öllum væri heimilt að skrifa Póst og 
Fjarskiptastofnun bréf og óska eftir breytingu á kallmerki, sem væntanlega eftir 
hefðinni yrði síðan sent stjórn ÍRA til umsagnar. 
Lítið hefur skeð varðandi heimasíðu ÍRA en TF3WX hefur tekið að sér að huga að 
síðunni hvað varðar hýsingu o.fl. auk þess að sjá um síðuna. Formaður TF3HR ætlað 
að kanna stöðuna hjá TF3WX. 
 
Bréf hefur borist ÍRA frá IARU þar sem óskað er eftir þáttöku ÍRA á ráðstefnu sem 
halda á í sumar. TF3KB hefur sótt slíkar ráðstefnur fyrir hönd ÍRA en stjórnin ályktar 
að nú sé rétt að einhver annar taki við og ætlar formaður að athuga málið. 
 
TF3GW skýrði frá því að hann hefði slökkt á endurvarpanum á Skálafelli vegna 
stöðugra truflana frá sendum RÚV sjónvarps. 
Truflanirnar eru taldar stafa af lélegum tengingum loftnetskapla. 
Hann skýrði einnig frá því að hann hefði rætt þessi mál við TF3KB sem er 
yfirverkfræðingur hjá RÚV. 
 
TF3SNN  skýrði frá því að gefin væri út handbók fjarskipta á Íslandi. 

Fjarskiptabókin.is. Þar á bæ hefðu menn haft orð á því við hann að meiri upplýsingar 
mættu vera í bókinni um Íslenska radíó amatöra. 
Um þetta spunnust nokkrar umræður og meðal annars að hafa krækju úr bókinni yfir 
á heimasíðu ÍRA. Ákveðið að taka málið til skoðunar. 
 
Fleira ekki tekið fyrir og fundi slitið kl 2115. 
TF2LL Georg Magnússon ritari ÍRA  
 

Aðalfundur Í.R.A. 2007 
Guðmundur Löve TF3GL 
 
haldinn 19. maí 2007 að Skeljanesi, alls mættu 23 félagsmenn á fundinn og þar 
meðtalin allir aðalmenn  fráfarandi stjórnar. 
 
Fráfarandi formaður Haraldur Þórðarson TF3HP setti fundinn kl 14:10 og  byrjaði á 
því að minnast félaga okkar TF3NJ og N6HR, sem báðir féllu  frá á starfsárinu. Risu 
fundarmenn úr sætum til að minnast þeirra. 
 
Að því búnu lagði TF3HP til að 
1. Brynjólfur Jónsson TF5BW yrði fundarstjóri og 
2. Guðmundur Löve TF3GL fundarritari, 
og var það samþykkt samhljóða. 
3. Enginn fundarmanna hafði umboð annarra til að fara með atkvæði sín  og allir 
fundarmenn reyndust vera kjörgengir og með atkvæðisrétt. 
4. Fundarstjóri kynnti dagskrá aðalfundarins samkvæmt lögum félagsins  og bar síðan 
fundargerð síðasta aðalfundar undir atkvæði og var hún  samþykkt athugasemdalaust. 
5. Þá flutti formaður skýrslu um starfsemi félagsins á liðnu  starfsári, og birtist hún 
hér í CQTF í heild sinni. 
6. Aðrir embættismenn gáfu þvínæst skýrslu um starfsemi sinna embætta: 
Kristján Benediktsson TF3KB flutti skýrslu um alþjóðamál, sem hann  hefur sinnt 
fyrir hönd félagsins frá 1981 og sótt IARU Region  1-ráðstefnur fyrir hönd íslenskra 
radíóamatöra. Hann benti á að þessi  starfsemi væri félaginu mjög mikilvæg svo og 
hagsmunum radíóamatöra  almennt, þar sem þarna væri lagður grundvöllur að 
starfseminni allri,  meðal annars varðandi tíðniúthlutanir, þar sem amatörar væru að 
bera  ágætan hlut frá borði í sívaxandi sókn eftir þessari takmörkuðu  auðlind. Þá 
greindi hann frá því að undanþága amatöra frá reglum um  CE-merkingu 
rafeindabúnaðar hefði komið til gegnum starfsemi IARU. Að  lokum bar TF3KB upp 
þá hugmynd fyrir fundinn að Ísland hýsti næstu  ráðstefnu IARU, en undirbúningur 
að slíku myndi þurfa að hefjast án  tafar. Hugmyndin var ekki borin undir atkvæði, 
heldur vísað til  stjórnar að taka ákvörðun um framhaldið. 
 
Brynjólfur Jónsson TF5BW flutti þvínæst skýrslu um diploma- og  útgáfumál, sem 
gengið hefðu sinn vanagang. Útgefin diplomu hafa verið 3-4 á mánuði, og vefsíðu 
félagsins hefur verið haldið úti með sama  sniði og áður, en TF5BW benti á að 

kontestloggar félagsins eða fréttir  af starfsemi þess hefðu ekki alltaf borist til útgáfu 
á vefsíðunni. Þá  kom félagsblaðið CQTF út með hefðbundnum hætti. Að lokum 
tilkynnti  TF5BW að hann segði af sér embætti ritstjóra eftir 10 ára starf. 
 
Þessu næst flutti Þór Þórisson TF3GW skýrslu um endurvarpamál. Sagði hann  
endurvarpareksturinn hafa gengið vel og áfallalítið og gilti það sama  um 
Echolinkinn, en fáir íslendingar væru meðal þeirra nokkurra tuga  sem kæmu inn á 
hann um helgar. Þá hefði verið sett inn nýtt forrit í  VHF-radíóvitann á Skálafelli og 
50 MHz-vitinn hefði gengið vel, en að  hann myndi nú vanta nýtt QTH þegar við 
missum aðstöðuna á Rjúpnahæð. 
Fleiri voru skýrslur embættismanna ekki. 
 
 7. Gjaldkeri Ársæll Óskarsson TF3AO lagði fram reikninga félagsins og  skýrði þá 
munnlega. Fram kom að greiðandi félagsmenn væru 117 af alls  um 150 manns á 
félagaskrá, og vel hefði gengið að afla nýrra  fullgildra félaga með aukaaðild í kjölfar 
félagsfundar. Voru þá reikningar  bornir undir atkvæði og samþykktir samhljóða. 
 
 8. Þá lýsti fundarstjóri orðið laust til fyrirspurna og athugasemda  við skýrslur 
embættismanna og stjórnar. 
 
Kristján TF3KB spurði hversu margir nýir félagsmenn hafi bæst við  eftir 
radíóamtörnámskeið sem haldið var í vetur og var fjölsótt af  m.a. félagsmönnum í 
Ferðaklúbbnum 4x4. Ársæll TF3AO varð til svara og  sagði að 16 félagsmenn hefðu 
bæst við úr þessum hópi, og þar af væru  sumir á kynningaraðild. 
 
Kristinn Andersen TF3KX spurði um kostnað og mannafla ef ÍRA héldi  næstu 
alþjóðaráðstefnu IARU Region 1. Kristján TF3KB benti á að þetta  væri 
yfirstíganlegt fyrir lítil félög með aðstoð, t.d. hefði San  Marino haldi eina slíka 
ráðstefnu með aðkomu ferðamálayfirvalda þar í  landi. Einnig væri hugsanlegt að 
leita til samstarfs með öðrum  Norðurlöndum, en best væri ef við gætum gert þetta 
upp á eigin spýtur. 
 
Brynjólfur TF5BW spurði um reynslun af kynningaraðild að félaginu. 
Ársæll TF3AO kvað reynsluna af henni mjög góða, og margir gerðust  fullgildir 
félagsmenn í kjölfarið. 
 
Fleiri voru ekki á mælendaskrá, og lagði fundarstjóri þvínæst  reikninga félagsins 
undir atkvæði og voru þeir samþykktir samhljóða. 
Engar tillögur um lagabreytingar komu fram. 
 
 9. Fráfarandi formaður tilkynnti fundinum að hann myndi ekki gefa kost á sér  til 
áframhaldandi setu, enda hefði hann sinnt í embættinu allt frá  1993. Hann lagði til að 
Hrafnkell Eiríksson TF3HR yrði kjörinn nýr  formaður félagsins, og var það 
samþykkt samhljóða og með lófataki. Ársæll Óskarsson TF3AO gjaldkeri gaf kost á 
sér til áframhaldandi setu  í stjórninni, sem og Jón Gunnar Harðarson sem varamaður, 

og voru þeir  samhljóða kjörnir til stjórnarsetu. Sveinn Bragi Sveinsson TF3SNN  
meðstjórnandi og Þór Magnússon TF3TON varamaður gáfu sömuleiðis kost á  sér til 
áframhaldandi setu og voru samhljóða kjörnir in absentia. Loks  var kjörinn 
stjórnarmaður í stað Hrafnkels sem flutti sig í sæti  formanns, og var Georg 
Magnússon TF3LL kjörinn samhljóða til starfans  og verður nýr maður í stjórn. 
 
Skoðunarmenn reikninga voru endurkjörnir TF3DC og TF3HK, og TF3VS  áfram til 
vara. Allir voru þeir einróma kjörnir. 
 
 11. Undir liðnum ákvörðun árgjalds kom fram tillaga frá Kristjáni  TF3KB um að 
hækka árgjaldið úr 4000 í 5000 krónur. Gjaldkeri TF3AO  kvað núverandi árgjald 
hafa staðið vel undir rekstri félagsins og  taldi ekki ástæðu til að hækka gjaldið þess 
vegna. Var tillagan borin  undir atkvæði og felld með öllum greiddum atkvæðum. 
 
 12. Undir liðnum önnur mál byrjaði nýkjörinn formaður Hrafnkell  Eiríksson TF3HR 
á að þakka fráfarandi formanni Haraldi Þórðarsyni  TF3HP fyrir vel unnin störf í 
þágu félagsins á undanförnum árum. Færði  hann Haraldi við þetta tækifæri að gjöf 
fyrir hönd félagsins ávísun á  morselykil – ekki pöllu! – sem ekki náðist að fullgera 
fyrir  aðalfundinn en Haraldur mun fá afhenta innan skamms. Notuðu og margir  
fundarmenn þetta tækifæri til að þakka Haraldi. 
 
Kristján TF3KB spurði um möguleikann á að halda morse-námskeið á vegum  
félagsins eða t.d. gefa út sérstök diplomu fyrir morse-kunnáttu. 
Haraldur TF3HP svaraði því til að um hefði verið rætt að með haustinu  hygðist 
Andrés Þórarinsson TF3AM skoða möguleikann á að halda  morse-námskeið í 
framhaldi af smíðavinnu nokkurra félaga sem keyptu 80  m CW-transceivera-kit í 
vetur. 
 
Þorvaldur Stefánsson TF4M stakk upp á því að félagið festi kaup á  öryggisbúnaði 
fyrir loftnetavinnu, svo sem belti og hjálma, og vísaði  fundurinn erindinu til stjórnar. 
 
Kristinn TF3KX minnti á hugmyndir um að setja upp tölvutengda  hlustunarstöð fyrir 
radíóvita sem hægt væri að nota til að fylgjast  með útbreiðsluskilyrðum, og bauð 
hann fram aðstoð sína í þessu máli. 
Var þessu máli sömuleiðis vísað til stjórnar. 
 
Þvínæst upphófst mikil umræða um kallmerkjamál og tóku margir til  máls. Kristján 
TF3KB sat í 3 manna nefnd sem Í.R.A. skipaði 16. nóvember 2006 til að fara yfir 
kallmerkajmálin, einkum með tilliti til  sk. núllsvæðis (TF0). Mælti Kristján með því 
að nota skilgreiningu  óbyggðanefndar ríkisins (og eftir atvikum dómstóla) á 
þjóðlendum sem  landfræðileg mörk núllsvæðisins. Eftir miklar umræður var ákveðið 
að  beina málinu til áframhaldandi meðhöndlunar í nefndinni. 
Fleiri mál voru ekki rædd. 
Fundargerð ritaði Guðmundur Löve TF3GL 

Skýrsla fráfarandi formanns á aðalfundi 2007 
Haraldar Þórðarson, TF3HP 
 
Ágætu félagar þá er enn á ný komin tími fyrir aðalfund. 
Á síðasta aðalfundi var ákveðið að eftirfarandi félagar sætu í stjórn. Ég undirritaður 
var kosinn formaður til eins árs og þakka ég það traust. Ennfremur voru kosnir til 
tveggja ára setu þeir Ársæll Óskarsson TF3AO og Hrafnkell Eiríksson TF3HR. Fyrir 
sátu í stjórn Þór Þórisson TF3GW og Sveinn Bragi Jónsson TF3SNN. Varamenn voru 
kosnir þeir Jón Gunnar Harðarson TF3PPN og  Þór Magnússon TF3TON. 
Embættismenn  félagsins voru eins og áður Óskar Sverrisson TF3DC skoðunarmenn 
reikninga félagsins, Brynjólfur  Jónsson TF5BW ritstjóri CQ TF og vefstjóri 
heimasíðu félagsins. Prófanefnd var sem fyrr skipuð Vilhjálmi Kjartanssyni TF3DX, 
Kristjáni Benediktssyni TF3KB, Kristni Andersen TF3KX, Smára Hreinssyni 
TF8SM og Vilhjálmi Sigurjónssyni TF3VS.   Reyndar er það þannig með þessa nefnd 
að hún ætti kannski frekar að heita Prófa- og tækninefnd ÍRA, því oftar en einu sinni 
hefur verið farið í smiðju til þeirra varðandi útfærslur á reglugerð okkar og ýmis 
önnur tæknivandamál sem upp hafa komið hjá okkur.   QSL málin hafa verið í 
höndum þeirra Bjarna Sverrissonar TF3GB og  Jóns Gunnars TF3PPN. 
Á fyrsta stjórnarfundi eftir aðalfund var ákveðin verkaskipting stjórnarinnar þannig 

Þór Þórisson TF3GW varaformaður 
Hrafnkell Eiríksson TF3HR ritari 
Ársæll Óskarsson TF3AO gjaldkeri 
Sveinn Bragi TF3SNN meðstjórnandi og umsjónarmaður félagsaðstöðu.  

Varamennirnir sóttu einnig stjórnarfundi sem að jafnaði voru haldnir fyrsta 
fimmtudag hvers mánaðar. 
 
Afmælishátið ÍRA var haldin í september og voru þar um 80 félagar og var 
ánægjulegt fyrir mig og stjórnina að finna þann hug sem var í félagsmönnum. Voru 
félaginu færðar gjafir og má þar tilnefna Fritzel beam frá Stefáni Arnalds TF3SA og 
einnig annar magnari eins og þann sem við áttum fyrir. Gefandi var Kristþór 
Helgason TF3TF. 
Lýst var útnefningu þriggja nýrra heiðursfélaga þeirra Stefáns Þórhallsonar TF3S, 
Haraldar Sigðurssonar TF3A og Ólafs Guðjónsson TF3MX.  Vil ég nota þetta 
tækifæri enn og aftur og óska þeim til hamingju. 
Eins og ykkur er kunnugt þá var gamla bímið okkar orðið frekar lasburða og var því 
ráðist í að kaupa STEPPIR loftnet sem hefur marga ótvíræða kost fram yfir það 
gamla Nýtt loftnet kallaði á nýjan rotor því sá gamli var enn eldri og þurfti 
endurnýjunar við,  Alfaspid rótor varð fyrir valinu. Félaginu var einnig gefinn turn og 
voru gefendur fjöldskylda Ragnars Björnssonar sem lést sviplega fyrir rúmum 
tveimur árum. 
Útileikar voru að venju um verslunarmannahelgi og þar var metþátttaka a.m.k. miðað 
við hin síðari ár. Í framhaldi af umræðum sem spunnust á eftir útileikum um 
kallsvæðaskiptingu var sett á stofn nefnd. Meðlimir hennar voru tilnefndir: Georg 

TF3LLN, Kristján TF3KB og Bjarni TF3GB og á ég von á því að fá að heyra í þeim 
hér á eftir. 
Farið var í Knarrarósvita að venju í ágústmánuði og ég held að ég geti sagt að þar hafi 
verið slegið nýtt met í aðsókn, Var það nýtt fyrir okkur þessa “gamalreyndu”að nú í 
fyrsta sinn voru þarna smábörn í fylgd foreldra  og væri það óskandi að fjölgun verði 
þarna á þessu. Á laugardagskvöldinu var síðan boðið upp á hina bestu kjötsúpuveislu 
og það sem á eftir fylgdi var hið besta mál.  Því miður voru skilyrðin í loftinu ekki 
upp á hið besta en stundum er það bara aukaatriði. 
Sem fyrr var haldið námskeið fyrir verðandi amatöra nú í vor og enn var metþátttaka.   
Umsjónarmaður var Hrafnkell TF3HR og þeir sem komu að því auk hans voru: 
Kristinn TF3KX, Haukur TF3HK og Þór TF3GW. Í prófið fóru 30 manns og stóðust 
allir, flestir fengu G- leyfi en nokkrir N leyfi. Er einsýnt að mínu mati að þessi aðferð 
að halda námskeiðið með það fyrir augum að menn nái a.m.k. N leyfi hafi gefið mjög 
góða raun. Eins var öll umgjörð um námskeiðið til mikillar fyrirmyndar og að öðrum 
ólöstuðum tel ég að þar hafi Hrafnkell  staðið sig frábærlega vel. 
Þór, TF3GW sá að venju um vetrardagsskrá og voru fengnir fyrirlesarar.  
Stutt skyndihjálparnámsskeið var í nóvember þar sem Haraldur Haraldsson var 
fyrirlesari. Almennur félagsfundur var haldinn í janúar og bar margt á góma til dæmis 
var gerð grein fyrir þeim hugmyndum sem “Núll nefndin” hefur gert og á ég von á 
því að hún leggi fram tillögur sínar hér á eftir. 
Eins og ykkur er vafalaust kunnugt þá var nokkuð ósætti milli félagsins og P&F 
vegna reglna um CE merkingar tækja. En rétt fyrir áramót var þetta leyst á farsælan 
hátt og megum við vel við una,  þar sem réttur okkar til innflutnings á ómerktum 
tækjum var viðurkenndur í raun. 
Áhugi á QRP hefur verið nokkur nú í vor og voru flutt inn um 20 tæki í “kitformi” og 
hafa menn komið saman á fimmtudögum  með lóðbolta og stækkunargler til þess að 
setja þau saman. Þegar ég horfi yfir starfsemi félagins á síðsta starfsári held ég að við 
megum vel við una og verið nokkuð sátt. Eflaust hef ég gleymt einhverju merkilegu 
en þið leiðréttið þá hér á eftir. 
Ágætu félagar, eins og ykkur flestum er nú kunnugt þá hef ég verið formaður okkar 
ágæta félags nú í 11 ár og tel að nóg sé komið og gef því ekki kost á mér til 
áframhaldandi formennsku. Þeim ágætu félögum sem hafa setið í stjórn félagsins á 
þessum árum sem og núverandi stjórn þakka ég fyrir samstarfið því hversu góður sem 
formaðurinn er þá er hann lítis megnugur ef stjórnarmeðlimir eru ófúsir til starfans. 
Takk fyrir mig, 
Haraldur Þórðarson TF3HP 

Kallmerki og kallsvæði 
 
Hér á eftir koma skrif tveggja félagsmanna um kallmerkjamálið, fleiri hafa ekki sent 
til blaðsins innlegg í þá umræðu. Á rabbinu urðu nokkur skoðanaskipti um kallmerki 
og kallsvæði og lagt var til að haldi yrði félagsfundur um. Sú tillaga hlaut lítinn 
hljómgrunn og virðist því stefna í að málið verði tekið upp á aðlafundi. Spurningunni 
um hvort það er stöðin eða amatörinn sem fær kallmerkið hefur ekki verið svarað. 
 
Upphaflega voru kallmerki almennt hugsuð sem nafn eða kenniheiti (ID) stöðvar og 
virðist það skína í gegn í reglugerðinni þó svo að þróunin hafi orðið sú að amatörar 
líti oftar en ekki á kallmerkið sem kenniheiti amatörsins. Samt sem áður hafa menn 
sótt um og fengið fleiri en eitt kallmerki ef þeir reka stöðvar á á fleiri en einum stað 
og er ég einn þeirra. Stöðin mín í Reykjavík hefur kallmerkið TF3JA en stöðin austur 
í sumarbústað kallmerkið TF1JA. Það verður vissulega áhugavert að fylgjast með 
áframhaldi þessa máls. 
 
DXCC staða íslenskra amatöra 
Yngvi Harðarson TF3YH 
 
Áhugi á eltingaleik við DX-stöðvar er talsverður um þessar mundir meðal íslenskra 
amatöra. Sökum þess er ekki úr vegi að líta á hvernig TF-stöðvar standa innan DXCC 
viðurkenningarkerfis bandaríska amatörfélagins, ARRL. Þetta má sjá í meðfylgjandi 
töflu sem unnin er úr skráningu ARRL.1 Skv. töflunni trónir Ingi Sveinsson heitinn, 
TF3SV, á toppnum með 394 staðfest lönd en til samanburðar má nefna að lönd sem 
nú er að finna á DXCC landalista ARRL er 338. Skýringin á þessari háu stöðu 
TF3SV er sú að sífelld breyting er á hinni pólitísku heimsmynd sem DXCC 
kerfið tekur mið af. 
Ath. að í töflunni er um að ræða þá stöðu sem ARRL hefur vottað. Síðan geta 
viðkomandi verið með fleiri lönd staðfest án þess að hafa sent inn kort eða sótt um 
rafræna vottun.2 Þessu til viðbótar er án efa fjöldi amatöra með meira en 100 staðfest 
lönd án þess að hafa sent staðfestingar til vottunar hjá ARRL. Spurning hvort DX-
áhuginn er fyrirboði aukningar í DXCC umsóknum héðan? 
 

 TF3SV TF3YH TF3IM TF3DC TF4M TF8GX TF2WLC 
Blandað 394 290 226 220 206 206 106 

Tal      199  

CW  202  159    
  
                                                
1 Sjá http://www.arrl.org/awards/dxcc/listings/dxccA4MIXED.pdf , 
http://www.arrl.org/awards/dxcc/listings/dxccA4PHONE.pdf og 
http://www.arrl.org/awards/dxcc/listings/dxccA4CW.pdf . 
2 Skv. Logbook of The World http://www.arrl.org/lotw/ . Landafjöldi sem höfundur hefur fengið staðfestingu á 
samböndum við er t.d. 319 en ekki enn sótt um uppfærslu á vottun hjá ARRL 

Hugleiðingar formanns ÍRA v/ úthlutunar eins stafs kallmerkja 
Hrafnkell Eiríksson TF3HR 
 
Nokkrar umræður um 1-stafs kallmerki (þ.e. kallmerki sem hafa aðeins einn staf eftir 
kallsvæðisnúmer) spunnust á póstlista félagsins irapostur@yahoogroups.com nýlega. 
Tilefnið var að stjórn félagsins mælti með því að Þorvaldi TF4M yrði tímabundið 
úthlutað kallmerkið TF4Y vegna keppnisþáttöku. Tilefnið var að hann átti von á hópi 
Rússneskra amatöra til að taka þátt í "Russian DX contest" með honum. 
Sjálfsagt þótti að hann þyrfti ekki að nota sitt persónulega kallmerki fyrir þá þáttöku. 
Auk þess eru þeir að taka þátt frá íslenskri stöð á ábyrgð íslendings og því eðlilegt að 
íslenskt kallmerki sé notað frekar en gestaleyfi, þ.e. erlent kallmerki með /TF endingu 
í keppninni. Gamalt vinnulag milli Í.R.A. og PFS er að kallmerkjunum TFnX,Y og Z 
verði einungis úthlutað til keppnis og leiðangursstöðva og þá aðeins tímabundið.  
Tilgangur þessa vinnulags var að auka möguleika amatöra á að nota 1-stafs kallmerki. 
Af því sem rætt var á póstlista félagsins virðast ekki allir félagsmenn hafa vitað af 
þessari tilhögun og því kom þessi framkvæmd einhverjum á óvart. Þó var þessi 
tilhögun hluti af tillögum ÍRA til PFS árið 1999 og samþykkt á félagsfundi 23. 
október 1999. Nýlega sóttu nokkrir einstaklingar um breytingu á kallmerki sínu í 1-
stafs kallmerki í kjölfar þeirra umræðu sem skapaðist. 
 
Flestum er okkur kært um nafnið okkar, amk berum til þess tilfinningar. Þess vegna 
er ekkert skrítið að amatörum sé umhugað um kallmerki. Þau eru jú nafn okkar "í 
loftinu". Kallmerkjum er úthlutað til íslenskra amatöra/stöðva af Póst- og 
Fjarskiptastofnun (PFS) byggt á reglugerð um starfsemi amatöra. Sum kallmerki eru 
"betri" en önnur. 
Sum eru óþjál á morsi og önnur á tali (e. phone). Stutt kallmerki hafa kosti í keppnum 
og jafnvel í DX. Enn önnur eru "flott" af því þau líkjast orðum eða skammstöfunum. 
Potturinn af "góðum" kallmerkjum er því takmörkuð gæði sem við amatörar þurfum 
að deila okkar á milli. 
Ýmislegt kemur til að gera pottinn af kallmerkjum takmarkaðann. 
Æviúthlutun kallmerkja er eitt. Kallsvæðatilhögunin ásamt hefðinni að úthluta ekki 
sömu stafarunu á fleiri en einu kallsvæði er annað. 
Reglugerð um starfsemi amatöra segir einnig að forðast skuli að gera það og er það 
aftur byggt á tillögum félagsins. Þegar kemur að málum tengdum kallmerkjum s.s. 
þegar amatör óskar að skipta um kallmerki hefur PFS oft leitað álits félagsins til að 
tryggja sanngirni. Það hefur einnig gerst nú í kjölfar nýlegra umsókna um 1-stafs 
kallmerki. 
 
Kallmerki sem hafa aðeins 1 bókstaf aftan við svæðisnúmer eru afar sérstök. Aðeins 
örfáir amatörar hafa fengið slík kallmerki og ekki er gengið um þau eins og önnur 
kallmerki enda eru þau afar fá í ljósi umfjöllunar að ofan um þessi takmörkuðu gæði. 
Aðalfundur félagsins 1980 fjallaði m.a. um að setja reglur til að skilyrða hverjir hefðu 
möguleika á að fá slík kallmerki. Stjórn félagsins hefur ekki undir höndum formlega 
fundargerð þessa fundar sem sýnir að nokkrar reglur hafi verið samþykktar og 

frásögn í CQTF segir engöngu að um málið hafi verið fjallað. Uppkast sem nýlega 
fannst að fundargerð virðist þó sýna að þetta hafi verið samþykkt þannig að stjórn 
hafi verið falið að móta viðmiðin nánar. Það hafi m.a. verið gert með því að bæta við 
kröfum um 100 staðfest DXCC lönd. Þau viðmið fyrir úthlutun 1-stafs kallmerkis 
sem líklega hafa orðið til á eða í kjölfar aðalfundar 1980 eru 
 
   1. Amatör í 25 ár og skikkanlega virkur í loftinu. 
   2. C-leyfis hafi 
   3. Hafi 100 staðfest DXCC lönd. 
 
Nú er C-leyfið ekki lengur til. Það er því ekki ljóst hvernig á að meta hvernig 
amatörar sem sækja um 1-stafs kallmerki í dag eiga að dæmast út frá leyfisflokk. 
Allir sem geta sótt um 1-stafs kallmerki skv. þessum viðmiðum í dag höfðu 
amatörpróf þegar C-leyfið var við lýði. Við það væri því hægt að miða. En reyndur 
amatör sem ekki hafði C-leyfi gæti fært rök fyrir því að hann ætti jafn mikið tilkall til 
kallmerkis í dag þar sem G-leyfið nær yfir öll gömlu A,B og C leyfin. 
Ósanngjart væri þó að kröfur til umsækjanda um 1-stafs kallmerki minnkuðu við 
breytingu á leyfisflokkum. Þetta tóku félagsmenn undir á félagsfundi 22. október 
1999. Það birtist í því að í tillögum að nýrri reglugerð (sem leit svo dagsins ljós árið 
2004) var talað um að "efsta" leyfi þyrfti til en í hugmyndum ÍRA var gert ráð fyrir 
"efsta/extra" leyfisflokki ofar núverandi G-leyfi. Ákvæði um úthlutun eins stafs 
kallmerkja rataði ekki í reglugerð en hugur félagsmanna birtist í þessum tillögum frá 
1999. 
Mat á því hvort amatör hafi verið "skikkanlega virkur" verður alltaf persónulegt mat 
hverra þeirra sem fjalla um umsóknir um 1-stafs kallmerki. 
 
Árið 2006 samþykkti félagið ný lög. Í þeim lögum segir m.a. í grein 27: 
"Félagslög þessi taka gildi á aðalfundi 2006 og leysa af hólmi öll eldri lög og 
samþykktir félagsins." 
Sumir vilja meina að þessi klausa geri allt sem samþykkt hafi verið á fyrri félags- og 
aðalfundum að engu og því eigi viðmiðin frá 1980 ekki við og þá ekki heldur frá 
félagsfundi 1999. Ég í raun efast um að það hafi verið ásetningur fundarins en vel má 
skilja að menn túlki það svo. Það er oft ekki fyrir aðra en lögfræðinga að skilja hvað 
lagatexti í raun þýðir. Ef svo ætti að vera þyrfti allt sem ályktað og samþykkt er á 
fundum félagsins að rata í lög þess. Það væri verulega íþyngjandi fyrir starfið. Ég 
leyfi mér að túlka þessa grein þannig að hún eigi eingöngu við lög félagsins sjálfs 
enda voru lög félagsins kölluð samþykktir áður fyrr. 
 
Sú stjórn sem fór fyrir félaginu starfsárið 2005-2006 (og undirritaður átti varasæti í) 
fjallaði um úthlutun 1-stafs kallmerkja og setti sér vinnureglur um hvernig stjórn 
myndi fjalla um álitsbeiðnir frá PFS um þau. Þá samþykkti sú stjórn að almennt skildi 
ekki úthluta 1-stafs kallmerkjum til einstaklinga og hvert mál skyldi skoða 
gaumgæfilega. 
Þetta má segja að sé í takt við fyrri ályktanir aðal- og félagsfunda, þ.e. ríkar kröfur 
verði að gera til úthlutunarinnar. Fyrir mistök var þetta aldrei birt í CQTF eða 

annarstaðar. Það er því sanngjart að staldra aðeins við og skoða málið frekar en að 
byggja álit stjórnar á umsóknum um 1-stafs kallmerki eingöngu á þeim vinnureglum 
þar sem félagsmenn hafa ekki fengið tækifæri til að ræða þær. 
 
Hefðin eða samþykktin frá 1980 svo og félagsfundinum 1999 sýnir þá hugsun að 1-
stafs kallmerki geti verið nokkurs konar "fjöður í hattinn" fyrir þá amatöra sem hafa 
staðið sig vel, hugsanlega verið öðrum fyrirmynd eða hvatning. Þessi eiginleiki 1-
stafs kallmerkja getur verið gagnlegur. Í heimi amatörmennsku er þetta eitt af því sem 
hægt er að gera til að sýna virðingu. Það er a.m.k. sýnilegri virðingarvottur en 
skjöldur.  Fyrir aðra kitlar það hégóma að fá "sérstakt" kallmerki. Fjöldi 1-stafs 
kallmerkjanna er mjög takmarkaður og því líklegt að upp komi árekstrar. 
Takmarkaður fjöldi stafar þó að vissu leiti af tæknilegum ástæðum reglugerðar. Eigi 
að nota 1-stafs kallmerki sem einhverskonar virðingarvott eða "fjöður í hatt" er það 
því nokkuð vandmeðfarið. Einnig þarf að gera ríkar kröfur til umsækjenda því annars 
klárast 1-stafs kallmerkin fljótt og aðeins hægt að nýta þetta sem virðingarvott í 
takmarkaðan tíma, a.m.k. í einhverja áratugi. Einnig má segja að erfitt verði að gæta 
jafnræðis meðal amatöra. Ljóst er eins og staðan er í dag að ekki geta allir fengið 1-
stafs kallmerki og í því felst hugsanlega einhver mismunun. 
 
Af ofangreindu ætti það að vera ljóst að stjórn ÍRA er nokkur vandi settur með að 
dæma umsóknir sem nýlega hafa borist til umsagnar. Ég hef því sett mig í samband 
við alla umsækjendurnar og óskað eftir því við þá að þeir sýni biðlund meðan stjórn 
viðar að sér gögnum tengdum málinu og sögu félagsins og félagsmenn fá tækifæri til 
að ræða málið aðeins áður en það verður afgreitt. Þetta hafa allir umsækjendur 
samþykkt. Það er mín von að félagsmenn taki þátt í jákvæðri umræðu um málið og 
öll sjónarmið fái að koma fram. Ég hlakka til að heyra í félagsmönnum um málið. 
 
 
 
 
Hugvekja um kallmerki 
Yngvi Harðarson TF3YH 
 
Kallmerki radíóamatöra eru auðkenni sem er skylt og gagnlegt 
að nota í radíóviðskiptum. Það er hlutverk kallmerkja að unnt 
sé að rekja sendingar til uppruna síns. Skv. gildandi reglum 
hérlendis er kallmerkjum úthlutað til “leyfishafa”.3 Til 
samanburðar má nefna að í Bandaríkjunum er kallmerkjum 
úthlutað til “stöðva”.4  Það fyrirkomulag var einnig við lýði hérlendis áður fyrr.5 
Leyfi til starfsemi stöðvar er nú sem þá gefið út til radíóáhugamanna. 

                                                
3 Reglugerð, nr. 384/2004 um starfsemi radíóáhugamanna. 
4 Sjá http://wireless.fcc.gov/services/index.htm?job=call_signs&id=amateur  
5 Sbr. t.d. 4. tl. 5. gr.  reglugerðar nr. 193/1977 

Í þessu samhengi er ekki úr vegi að skilgreina hugtakið stöð en er þar átt við viðtæki, 
senditæki og loftnet. Að auki vísar hugtakið stöð til ákveðinnar staðsetningar. Hins 
vegar má líta á leyfishafa sem ábyrgðarmann stöðvarinnar. 
Kallmerki skiptast í forskeyti og viðskeyti. Forskeytin ákvarðast af pólitískri 
staðsetningu, þ.e. því ríki sem stöð leyfishafa er staðsett í. Alþjóðasamband 
fjarskiptamála (ITU), sem er stofnun á vegum Sameinuðu þjóðanna, úthlutar fyrstu 
stöfum í forskeytum til ríkja.6 Viðskeytin eru hins vegar sérstök auðkenni 
viðkomandi leyfishafa. Innbyggt í forskeyti kann að vera auðkenni fyrir tiltekið 
landssvæði innan viðkomandi ríkis. Þannig auðkenna fyrstu tveir stafir forskeytis 
Íslands landið, þ.e. TF, en landssvæðið er síðan auðkennt með svæðistölu. Þegar 
svæðistölur eru notaðar þá eru þær ákvarðaðar af stjórnvöldum hvers ríkis.7 
Þótt kallmerki séu ýmist auðkenni stöðva eða leyfishafa þá er alla jafnan vísað til 
leyfishafa með kallmerki. Radíóamatörar vísa þannig oft til hvers annars með 
kallmerki í daglegu tali sín á milli í stað nafns. Kallmerki hefur því talsvert 
persónulegri þýðingu en kennitala. Þá er það algengara að radíóamatörar skipti um 
kallmerki en fólk um nafn. Slíkt getur gerst af ýmsum ástæðum, flutningum á milli 
landa, pólitískum breytingum s.s. sjálfstæði ríkja, flutningi á milli leyfisflokka eða 
fyrir sérvisku eina saman. 
Eftir því sem radíóamatörum hefur fjölgað hefur útgáfa kallmerkja orðið 
margbrotnari enda eru takmarkanir á mögulegum mynstrum bókstafa og tölustafa. Í 
þessu samhengi má nefna að bandarísk stjórnvöld hafa farið þá leið að fjölga 
forskeytum í notkun. Fyrir rúmum 30 árum var algengast að heyra bandarísku 
forskeytin Wn og Kn þar sem n stendur fyrir svæðistölu. Eins heyrðust WAn og WBn 
sem og WNn fyrir neðri leyfisflokka. Núorðið heyrast mun fleiri forskeyti m.a. á 
grundvelli svokallaðs einkamerkjakerfis (e. vanity call) sem verið hefur við lýði í 
Bandaríkjunum síðan árið 1995.8 Í því kerfi hefur ennfremur verið fallið frá því að 
binda úthlutun tölustafa sem tákn fyrir landsvæði þótt svæðistölur og 
landsvæðaskipting séu enn fyrir hendi. Innan bandaríska einkamerkjakerfisins eru 
eins stafs viðskeyti einnig mjög algeng.9 
Minni áherslu á svæðistölur má vísast rekja til tveggja þátta, tækniþróunar og 
óskarinnar um stutt kallmerki. Hvað tækniþróun áhrærir þá gera gagnagrunnskerfi 
tiltölulega einfalt og fljótlegt að bera kennsl á amatöra á grundvelli kallmerkis óháð 
svæðistölu. Varðandi óskina um stutt kallmerki þá gefur auga leið að svæðistala er 
meira takmarkandi hvað varðar mögulegan fjölda kallmerkja en þegar tölu í forskeyti 
er úthlutað frjálst án tillits til landfræðilegrar staðsetningar. 
Ekki er úr vegi að velta fyrir sér upplýsingagildi svæðistölu í kallmerkjum. Þar er 
yfirleitt um að ræða tiltölulega ónákvæmar upplýsingar um staðsetningu og ljóst er að 
það er tiltölulega einfalt að miðla sömu eða nákvæmari upplýsingum með öðrum 
hætti í radíóviðskiptum, t.d. með notkun hnitakerfis amatöra (e. grid locator). Ekki 
verður séð að brýn þörf sé til þess að miðla þessum upplýsingum í kallmerki. 

                                                
6 Sjá lista yfir forskeyti hér http://www.arrl.org/awards/dxcc/itucalls.html  
7 Hérlendis úthlutar Póst- og fjarskiptastofnun kallmerkjum eftir umsögn ÍRA. 
8 Sjá http://wireless.fcc.gov/services/index.htm?job=call_signs_3&id=amateur&page=1  
9 Einkamerkjakerfið felur í sér að amatörar velja sér kallmerki og á ekki einungis við um val stuttra kallmerkja. Segja 
má að íslensk kallmerkjaúthlutun sé öll skv. einkamerkjakerfi þar sem amatörar velja sér kallmerki. 

Úthlutun Bandaríkjamanna á kallmerkjum með forskeyti sem ekki er bundið við 
landssvæði þýðir ekki að landsvæðaskipting hafi verið afnumin þar í landi. Þannig 
þekkist t.d. að bandarískir amatörar sem úthlutað hefur verið kallmerki skv. 
einkamerkjakerfinu hnýti /n aftan við kallmerki sitt þar sem n stendur fyrir 
svæðistölu. Slíkt er heimilt en ekki skylt. 
Einungis 26 stafir eru í því vestræna stafrófi sem notað er í viðskeytum kallmerkja en 
þegar haft er í huga að svæðistölur eru 10 þá er fjöldi mögulegra kallmerkja með eins 
stafs viðskeyti 260 eða meiri en fjöldi íslenskra leyfishafa um þessar mundir. Þetta 
leiðir hugann að því að það kann að vera skynsamlegt að leita eftir 
reglugerðarbreytingu þar sem úthlutun eins stafs viðskeyta er ekki endilega bundin 
við forskeyti landssvæðis. Á sama hátt er e.t.v. ekki heldur ástæða til að breyta 
kallmerki við flutning leyfishafa á milli landssvæða. Séu amatörar sammála þessum 
sjónarmiðum er líklega einnig ástæðulaust að forðast úthlutun sama viðskeytis með 
mismunandi forskeytum (svæðistölu) hvort sem um er að ræða fleiri en einn bókstaf í 
viðskeyti eða ekki.10 Loks má nefna að í ljósi þeirrar gagnagrunnstækni sem 
aðgengileg hefur verið um nokkurt árabil er varla tilefni til að auðkenna N-leyfishafa 
með þriðja bókstaf í viðskeyti. 
Skv. bandarískum reglum geta ekki allir amatörar fengið úthlutað kallmerki með eins 
stafs viðskeyti heldur á það eingöngu við amatöra í efsta leyfisflokki (extra class). 
Hérlendis hefur amatörum verið úthlutað eins stafs viðskeyti á grundvelli samþykktar 
aðalfundar ÍRA frá árinu 1980 auk kallmerkja sem úthlutað hefur verið af sérstökum 
tilefnum. Samþykkt aðalfundar 1980 gerði ráð fyrir langri reynslu af amatörstarfsemi 
og talsverðri virkni.11 Slík skilyrði eru ávalt álitaefni og tengjast að hluta til því að 
fjöldi mögulegra kallmerkja er takmarkaður. 
Hugleiðingar höfundar í þessum efnum eru m.a. tilkomnar vegna áhuga á notkun 
styttri viðskeytis og að íslenskum amatörum verði til framtíðar mögulegt að njóta 
“stuttra” kallmerkja þar sem einungis einn stafur er notaður í viðskeyti. Stutt 
kallmerki hafa þann kost að það tekur styttri tíma að senda þau og því geta þau haft 
tilltekið samkeppnisforskot, einkum í radíókeppnum. Þá kunna stutt kallmerki að 
kitla hégómagirnd einhverra. 
Ljóst er að fæð íslenskra amatöra í samanburði við t.d. fjölda bandarískra ætti að gera 
vel framkvæmanlegt að fjölga stuttum kallmerkjum. Núverandi fyrirkomulag þar sem 
forskeyti er bundið við landssvæði felur hins vegar í sér “tæknilega hindrun”, einkum 
í ljósi þess að landssvæði eru misjafnlega fjölmenn. Þá hefur Íslandi einungis verið 
úthlutað forskeytinu TF af Alþjóðasambandi fjarskiptamála en fjölmennari ríki hafa 
fengið úthlutað fleiri forskeytum. 
Ekki verður séð að það þurfi miklar breytingar á úthlutun íslenskra kallmerkja til að 
unnt sé að fjölga mögulegum kallmerkjum til mikilla muna, stuttra sem langra. Eins 
og dæmin sanna væri t.d. ekki þörf á að afnema landsvæðaskiptingu. Nægilegt væri 
að hverfa frá notkun svæðistölu við úthlutun kallmerkja eða jafnvel einungis við 
úthlutun stuttra kallmerkja. 
  
                                                
10 T.d. væri ástæðulaust að forðast úthutun TF8YH eða TF4YH þótt TF3YH hafi áður verið úthlutað. Dettur t.d. 
einhverjum í hug að N5TC og N6TC séu sami maður? 
11 Sjá bls. 2 hér:  http://www.ira.is/cqtf/gamalt/frb0380.pdf 

Neyðarfjarskipti – öryggisfjarskipti 
Jón Þ Jónsson TF3JA 
 
Amatörar hafa alla tíð verið mikilvægir hlekkir í neyðarfjarskiptum um allan heim og 
hefur bein þáttaka amatöra á því sviði verið efld mikið undanfarin ár. Amatörar hafa 
skipulagt sig betur og leitað leiða til að koma á fjarskiptum þegar aðrar 
fjarskiptaleiðir bregðast vegna náttúruhamfara eða af öðrum lítt fyrirsjáanlegum 
ástæðum. Árlegur samráðsvettvangur þess starfs er GAREC ráðstefnan sem frá 2005 
hefur verið  haldin á hverju ári og er 2008 ráðstefnan á áætlun í lok júní í tengslum 
við Friedrichshafen 2008. GAREC er opin öllum amatörum, einstaklingum og 
fulltrúum félaga sem áhuga hafa á neyðarfjarskiptum. 
Hér á landi voru amatörar þáttakendur í starfi Almannavarna um árabil og aðstoðuðu 
við uppbyggingu neyðarfjarskiptakerfis á 146 MHz sem nú með tilkomu TETRA 
öryggisfjarskiptakerfisins hefur verið lagt niður. Þrátt fyrir þetta nýja fullkomna 
fjarskiptakerfi öryggisaðila hefur þörfin fyrir þáttöku amatöra ekki minnkað en 
kannski breyst. Eitt af verkefnum félagsins gæti verið að taka upp þráðinn að nýju við 
Almannavarnir og upplýsa þá og önnur yfirvöld hvað amatörar geta gert í neyð. 

GAREC-08 at Friedrichshafen  

The Global Amateur Radio Emergency Communications Conference takes 
place in Friedrichshafen from 26-27 June.  

The fourth Global Amateur Radio Emergency Communications 
Conference, GAREC- 2008, will take place on Thursday, 26, and 
Friday, 27 June 2008 in Friedrichshafen, Germany, in combination 
with HamRadio 2008 (27-29 June) in the Conference Center of the 
Friedrichshafen Messe, where the Deutscher Amateur Radio Club 
(DARC) has reserved a room for us.  

General information on subjects such as travel and accommodation is 
available at URL http://www.hamradio-
friedrichshafen.de/html/en/index.php and details of program and the 
URL for on-line registration will be announced on the IARU pages at 
http://www.iaru.org/emergency/ later in February.  

GAREC-08 will focus on the co-operation among IARU member 
societies and with specialized groups working on emergency 
communications in the Amateur Radio Service.  

The event will be organised by the IARU Region 1 Emergency 
Coordinator, Seppo Sisatto, OH1VR with the team that already 
organised the GAREC Conferences in Tampere, Finland, in 2005 and 
2006. 

73 

Radíóskátar hafa verið mjög virkir í öryggis- og neyðarfjarskiptum og eru nú að 
endurskipuleggja og efla allt sitt starf undir stjórn nýkosins félagsforingja Andrésar 
Þórarinssonar TF3AM sem við óskum til hamingju með starfið. Við vonum að við 
fáum að njóta enn meira skrifa frá honum í blaðinu í framtíðinni. Andrés hefur verið 
einn af duglegri félögum okkar við að segja frá tilraunum og skrifa um ýmislegt tengt 
amtör- og radíóskátastarfi. 
 
Neyðarlínan hélt nýverið ráðstefnu um TETRA kerfið og kynnti stöðuna í dag og 
væntanlega stækkun. Öll erindin og glærur sem flutt voru þar er að finna á heimasíðu 
Neyðarlínunnar, http://www.112.is/tetra-island/frettir/nr/367. 
 
Amatörar eru byrjaðir að nota ýmsar gerðir stafrænna skilaboðasendinga sem henta 
vel til neyðarfjarskipta. Nokkur umræða fór í gang fyrir nokkru á ÍRA rabbinu um 
þessa  tækni, hægt er að koma skilboðum um víða veröld með litlu sendiafli og frekar 
frumstæðum loftnetum. 
 
Einn af nýrri amatörunum, Halldór Guðmundsson, TF3HZ, hefur um nokkurt skeið 
prófað ýmsar mótunaraðferðir og sendi hann  eftirfarandi upplýsingar. 
 
WSPR forritið og fleira 
Hér er forritið ásamt ýmsum tengdum slóðum, þú ræsir það með command línum.  
http://www.obriensweb.com/sked/index.html  
Hér er slóð á forritið ásamt GUI  
http://home.arcor.de/dl5swb/mept/  
Hjálparforrit sem gott er að hafa í gangi, tíðnirófssjá  
http://digilander.libero.it/i2phd/spectran.html  
Þessi slóð færir þér forrit til að stilla rauntímaklukkuna á tölvunni þinni rétt, það er 
nauðsynlegt.  
http://www.thinkman.com/dimension4/  
WSPR er á 10,140.100MHz til 300 held ég.  
Svo er ég búinn að prófa JT65A með smá hjálp frá TF3TTY, það er líka mjög 
skemmtilegt.  
 
Ég er að fara úr bænum á eftir og verð fram að helgi, stöðin mín er ekki myndhæf, 
IC7000 á rúmstokknum og svartur vír út í reynitré (SVÍR-loftnet).  Þú mátt gjarnan 
nefna þetta ef þú vilt.  Til fróðleiks sendi ég þér "screen shot" af "spot"-síðu WSPR 
tilrauna, þar sést að það sást til mín á 500mW í 2466 mílna fjarlægð á 30m. Ath þú 
stillir VFO-inn á 10.1386MHZ, forritið leitar á 200HZ bili sem þá er frá 10.140.000 
til 10.140200, á hljóðtíðni er það 1400 til 1600HZ, ég nota síu til að þrengja 
passbandið til að losna við auka suð og önnur merki. Einn dani er virkur núna og ég 
er að senda og hlusta. Í T/R ham skiptir forritið tímanum í ákveðnum hlutföllum á 
milli sendingar og móttöku. 

Góða skemmtun, kveðja og 73, Halldór, TF3HZ   

Skilyrðin til NY, NY 
Yngvi Harðarson TF3YH 
 
Taflan sýnir áætluð skilyrði til austurstrandar USA eftir tíma 
sólarhrings í mars 2008 m.v. núverandi sólblettafjölda. Í efsta 
hluta töflunnar eru gefnar upp nokkrar mikilvægar 
reikniforsendur en hugbúnaðurinn sem notaður er við 
umrædda útreikninga er HamCap frá Alex, VE3NEA.12 Í 
útreikningunum er miðað við 100w sendiafl og að loftnet séu dípóll í 10m hæð fyrir 
14-18 MHz og kvartbylgju vertíkall fyrir 2-10 MHz. 
Dálkur 2 sýnir hæstu mögulegu notkunartíðni (maximum usable frequency: MUF). 
MUF er tölfræðilegt hugtak en um er að ræða hæstu tíðni sem búist er við að halda 
megi upp fjarskiptum 
helming daga í 
mánuði.13Dálkarnir þar á 
eftir sýna áætlað 
merkis/suð hlutfall (signal 
to noise: S/N) fyrir einstök 
tíðnissvið. Til hægðarauka 
eru mismunandi litir eru 
notaðir fyrir mismunandi 
styrk. Bláu litirnir sýna 
merkis/suðhlutfall þar sem 
tryggja mætti samband 
með því að tífalda 
sendiafl. 
Nefna má að HamCap 
gefur til kynna að merki 
frá austurhluta USA komi 
gjarnan undir 10-15 gráðu 
horni á 14MHz en mesti 
merkisstyrkur er þegar 
hornið er lægst. Þetta 
leiðir hugann að því að 
unnt sé að bæta og lengja 
viðskiptatíma með því að 
nota loftnet sem er hærra 
frá jörðu og hefur lægra 
útgeislunarhorn. 
Mesti merkisstyrkur frá 
dípól í hálfbylgjuhæð er 
við tæplega 30 gráður 
                                                
12 Sjá http://www.dxatlas.com HamCap er ókeypis og er byggt á VOACAP en tvö önnur forrit IonoProbe og DX Atlas 
sem vinna skemmtilega með HamCap eru seld. 
13 Sjá http://www.voacap.com/muf.html  

Skilyrði til:  NY, NY, USA

Ýmsar forsendur:
Tími: Mars 2008 Sendiafl: 100w
Sólblettafjöldi: 4 Loftnet 14-18: Dípóll í 10m
Kp: 2 Loftnet 2-10: 1/4 bylgju GP

GMT MUF 2,0 3,5 5,0 7,0 10 14 18
00 9,5 8 19 23 22 8 -40 -145
01 8,3 12 21 25 23 -2 -105 -144
02 7,7 14 23 26 25 -10 -105 -144
03 7,4 12 21 25 24 -18 -144 -142
04 7,0 13 22 25 19 -30 -144 -140
05 6,4 17 25 27 10 -122 -141 -137
06 6,0 17 25 27 -5 -158 -141 -137
07 5,9 17 24 26 -8 -162 -145 -141
08 6,2 18 25 26 1 -153 -151 -146
09 7,1 13 25 28 25 -80 -157 -152
10 8,6 -9 18 25 26 -6 -145 -162
11 10,5 -48 -2 14 19 19 -45 -176
12 12,1 -80 -33 3 15 18 -1 -102
13 13,4 -117 -66 -14 6 16 14 -52
14 14,5 -163 -122 -41 -16 5 22 -31
15 14,6 -202 -156 -53 -25 1 21 -29
16 14,4 -213 -163 -54 -14 5 22 -30
17 14,4 -191 -139 -35 -4 13 27 -28
18 14,5 -154 -84 -21 4 17 30 -24
19 13,9 -112 -36 -2 14 21 24 -36
20 13,6 -77 -14 8 18 22 20 -50
21 12,8 -42 1 15 22 21 17 -26
22 11,8 -16 11 20 23 21 7 -51
23 10,7 3 17 22 23 18 -10 -89

S/N í dB

útgeislunarhorn frá jörðu. Með því að hækka dípólinn í um eina bylgjulengd næst 
mesta útgeislun við um 13 gráður frá jörðu. Hér munar rúmlega 3-4dB eða um 
helmingi í afli. Hér gæti munað allt að 2 klst við líklega “opnun” til austurstrandar 
USA eða um 1 klst framan við og annarri aftan við opnunartíma þeirra útreikninga 
sem birtir eru í meðfylgjandi töflu. 
 
 
Loftnet TF3LL í Norðtungu, Þverárhlíð í uppsveitum Borgarfjarðar 
Georg Magnússon, TF3LL, ritari ÍRA 
 
Sæll og blessaður. 
Ekki er nú svo gott að ég sé kominn 
heim aftur. Ég verð ekki heima fyrr 
en í byrjun júlí. Til gamans sendi ég 
þér mynd af loftnetsfestingunni 
minni heima fyrir en ég stóð í 
fluttningum úr Mosfellsbæ upp í 
Þverárhlíð nú rétt fyrir jól og sá mér 
leik á borði að draga þennan prýðis 
Ford traktor sem var í hlöðunni á 
sveitabænum sem við keyptum á 
síðasta ári og nota hann sem 
loftnetsfestingu þar sem frost var í 
jörðu auk þess ekki mikill tími til 
þess að setja upp stöng á húsið. 
Þarna á myndinni er ég með það 
sem kallað er Cobra loftnet en það 
er dípóll með stiga fæðilínu og 1:4 
balun. Heima er ég með Yaesu FT-
1000 Mark V. Prýðis tæki en ég á 
eftir að filtera hana upp. Auk þess 
er ég með gamlan og góðan Collins 
magnara sem mér áskotnaðist frá 
TF3GC. Á ferðalögum og útileikum hef ég notað Icom 706 sem ég tengi við öfugt 
vaff. 
Hérna niður frá hefur mér áskotnast Yaseu FT-747 GX en hana ætla ég að nota úr 
skipinu sem ég er á og vera TF2LL/MM. Ég kem til með að vera í Indlandshafinu, 
djúpt úti af Madagaskar og það verður spennandi að sjá hvernig skilyrðin verða 
þaðan. Ég kem til með að byrja á því að tengja stöðina við 9,5 metra vertikal sem er 
til staðar uppi í einu mastrinu og síðan kem ég til með að hengja upp einhverja víra en 
ég hef möguleika á 80 metra löngum vír mastra á milli. Í gærkvöldi hennti ég smá vír 
stubb út um glugga og það var talsvert um að vera í loftinu á 40 metrum en þetta var 
aðeins til prufu og einungis hlustun. 
73 de TF2LL, Georg 

Loftnet TF3SA í Roðasölum í 
Kópavogi 
Stefán Arndal, TF3SA 
 
Myndin sýnir 8 metra langt Butternet 
loftnet, sem ég notaði sl. haust.  
Aðstaðan er þröng milli húsanna.  Ég 
stagaði netið með nylon girni í 
þremur hæðum og í fjórar áttir. Ég 
var jafnframt með heimasmíðað 
Windom fyrir 40/20/10. 
Til öryggis tók ég bæði netin niður í 
nóvember vegna væntanlegrar 
fjarveru til jóla. Stefán, TF3SA 
 
 
 
 

 

 

Loftnet og QTH Jóns Ingvars Óskarssonar, TF1JI undir Eyjafjöllum 

Fréttir og tilkynningar 

Stjórn ÍRA vekur athygli á að Jóhann Friðriksson TF3WX hefur tekið við umsjón 
vefsíðu félagsins af Brynjólfi Jónssyni "Billa" TF5BW. Billi hefur sinnt starfinu með 
sóma og byggt síðu félagsins upp og gert að því gagnlega verkfæri sem hún er. Stjórn 
þakkar Billa kærlega fyrir og biður félagsmenn að styðja vel við Jóhann. Efni á 
síðuna eða ábendingar berist til félagsins á ira@ira.is eða beint á Jóhann á 
johann.fridriksson@gmail.com. 
 
Aðalfundur er ákveðinn 17. maí, en staður og stund verða tilkynnt síðar. Gjaldkeri 
félagsins minnir á félagsgjaldið og hvetur félagana til að greiða það sem fyrst. 
Fyrir hönd stjórnar, 
Hrafnkell TF3HR 
 
Ágætu félagar. 
Mig langar að vekja athygli á mjög fræðandi umfjöllun frá amerískum amatör 
K7AGE .  Hlekkurinn er: http://www.youtube.com/user/K7AGE  Randy, en svo 
heitir sá ágæti maður, fjallar um ýmsa þætti áhugamálsins okkar í máli og myndum 
en um er að ræða 34 þætti.  Honum tekst ákaflega vel að koma frá sér efninu, það er 
hnitmiðað, auðskilið og mjög fræðandi og snertir helstu þá þætti sem við fáumst við í 
okkar dýrmæta áhugamáli. Einnig ég rakst á þennan link sem mér fannst 
athyglisverður.  Fréttin ber yfirskriftina "A ham radio antenna angers little old 
ladies".  A ham radio antenna angers little old ladies in exclusive neighborhood. 
http://www.youtube.com/watch?v=aC_EeWSKJII  
Ég vona að sem flestir hafi gagn og gaman af. 
73 de TF3XON, Jakob 
 
Sæl öll. 
Félagi okkar Jónas Þór Arthúrsson TF3IT sem starfaði á Gufunesi á tæknideildinni til 
margra ára hætti störfum þar nýlega vegan aldurs tók sig upp og flutti til Gozo lítillar 
eyju út af strönd Möltu og hefur fengið kallmerkið 9H3JA. Það hefur komið í ljós að 
hann nær endurvörpum sem eru staðsettir á Möltu mjög auðveldlega og eru tengdir 
inn á Echo link tengingu sem gerir honum kleift að hafa samband við okkur gegnum 
Echo tenginguna hjá mér en hún er tengd yfir á Einar endurvarpann hér í RV á 
145.750 ekki Pál eins og hann var vegna truflanna sem þráfaldlega koma upp á Páli. 
Vegna þessa væri gaman ef hann kallar og menn verða varir við það þá að gefa 
honum kall til baka. 
73 de TF3GW, Þór 
 
Sæll Þór, 
Gaman að lesa pistilinn þinn um Jónas Þór (Jim) og sjá að draumur hans hefur ræst 
en hann sagði mér fyrir nokkrum árum síðan hvert hugur hans stefndi. Hann mun 
eflaust koma sér upp góðri aðstöðu fyrir áhugamálið þ.m.t. góðum loftnetum án þess 
að þurfa að hafa áhyggjur af veðri og vindum eins og hér heima á Fróni. Set hér til 
fróðleiks “link” þar sem lesa má nánari fróðleikum Gozo eyjuna nálægt Möltu.   

http://en.wikipedia.org/wiki/Gozo  Það var alltaf gaman að hitta Jim og var hann 
fullur af fróðleik enda tæknimenntaður frá Flugher BNA.  Ég man eftir að fyrir 
nokkrum árum síðan áskotnaðist mér JRC móttakari af vönduðustu gerð.  Ég fékk 
hann bilaðan og fór með hann m.a. til viðkomandi umboðsaðila til viðgerðar en án 
árangurs. Síðan datt mér í hug að leita til Jim og var hann ekki lengi að finna ónýta 
spólu við loftnetsinnganginn og viti menn tækið small í gang og hefur reynst mér 
algjör gullmoli síðan. Ég mun eflaus heimsækja kappann í nýju QTH(i). 
73 de TF3XON, Jakob 
 
5 MHz leyfi  

Málefni: Tímabundin heimild á 5 MHz 
Tilv. Umsókn Þórs Þórissonar fyrir hönd ÍRA dags 23.11.2007 
 
Póst- og fjarskiptastofnun (PFS) heimilar íslenskum radíóáhugamönnum 
tímabundna notkun tíðna á 5 MHz tíðnisviðinu í tilraunaskyni með eftirfarandi 
skilyrðum: 
1. 
Leyfilegar tíðnir: Senditíðnir aflestur í USB 
  5280 kHz 5278.5 kHz 
  5290 kHz 5288.5 kHz 
  5332 kHz 5330.5 kHz 
  5348 kHz 5346.5 kHz 
  5368 kHz 5366.5 kHz 
  5373 kHz 5371.5 kHz 
  5400 kHz 5398.5 kHz 
  5405 kHz 5403.5 kHz 
2. 
Leyfilegar mótunaraðferðir eru J3E (USB) og A1A og hámarksbandbreidd er 
3 kHz. 
3. 
Hámarks útgeislað afl er 200 W (23 dBW) 
4. 
Heimildin er með þeim fyrirvara að komi til truflana á annari fjarskiptatarfsemi 
verður að hætta sendingum strax. 
5. 
Heimildin gildir frá 01.01.2008 til 31.12.2010 
6. 
Kallmerki skal notast í upphafi og lok fjarskiptasambands og með viðeigandi 
reglulegu millibili á meðan fjarskiptasamband varir. Þeir radíóáhugamenn sem 
ætla sér að starfa á umræddum tíðnum skulu sækja um það sérstallega til PFS 
(hrh@pta.is og pta@pta.is). Þetta á einnig við um þá sem fengu heimild fyrir 
umræddri notkun byggða á bréfi PFS 2005030062 dags 12.05. 2005. 
Með kveðju, 
Hörður R Harðarson 

Umsókn um heimild til innflutnings á  fjarskiptabúnaði án CE- merkingar 
sem ekki vinnur eingöngu á tíðnisviðum heimiluðum 
radíóáhugamönnum. 
 
Númer umsóknar:___________ 
 
Almennt gildir að óheimilt er að setja á markað annan notendabúnað en þann sem uppfyllir grunnkröfur skv. 61. gr. laga 
um fjarskipti nr. 81/2003 og ber CE-merkingu því til staðfestingar.   Í a-lið 3. mgr. 1. gr. reglugerðar nr. 90/ 2007 er 
tilgreint að búnaður sem er verslunarvara en er breytt af radíóáhugamönnum og notaður af radíóáhugamönnum sé 
undanþeginn ofangreindum kröfum.  

Fylli  radíóáhugamaður út yfirlýsinguna  hér að neðan, mun Póst- og fjarskiptastofnun (PFS) samþykkja innflutning á 
neðangreindum  búnaði til viðkomandi radíóáhugamanns, enda liggi fyrir að búnaðurinn verði eingöngu notaður á 
tíðnisviðum radíóáhugamanna. 

 

Yfirlýsing um skyldur og réttindi vegna innflutnings 
 
Undirritaður radíóáhugamaður með kallmerki  ___________  

fellst hér með á neðangreinda skilmála PFS varðandi meðhöndlun á eftirfarandi búnaði sem óskað er eftir innflutningi á: 

 Framleiðandi og gerðarheiti búnaðar: 
___________________________________________________________________________________ 

 Raðnúmer eða önnur séreinkenni: (tilkynnist til PFS innan 7 daga frá  móttöku búnaðar) 
____________________________________________________ 

 Lýsing á búnaði og fyrirhugaðri notkun: 
______________________________________________________________________ 
______________________________________________________________________ 

 
Með undirritun minni fellst ég á eftirfarandi skilmála PFS varðandi meðhöndlun á ofangreindum búnaði.. 

 Búnaðinn má eingöngu nota innan þess ramma sem gildandi reglur um radíóáhugamenn setja á hverjum tíma. 
Það felur m.a. í sér að  eingöngu má nota búnaðinn á tíðnisviðum radíóáhugamanna, sem eru talin upp í 
viðauka reglugerðar nr. 348/2004 um starfsemi radíóáhugamanna. 

 Endursala eða afhending búnaðarins er óheimil nema til radíóáhugamanna. 

 Undirritaður samþykkir að PFS leiti umsagnar ÍRA, ef upplýsingar um notkun búnaðarins orka tvímælis eða ef 
stofnunin telur  að hann hafi  ekki fylgt settum reglum  við meðhöndlun eða sölu á búnaði, sem fluttur var inn skv. 
fyrri samskonar undanþágum .  
PFS mun hafa umsögn ÍRA til hliðsjónar við ákvörðun um, hvort innflutningur verður heimilaður. 

 PFS getur krafist upplýsinga um förgun eða eigendaskipti búnaðar, sem áður hefur verið fluttur inn með 
samskonar undanþágu. 

 
  
Dagsetning ________________ 
 
Undirskrift radíóáhugamanns: Kallmerki: 
 
________________________________ ______________ 
 
Áður afgreiddar umsóknir: 
Númer umsóknar: (útfyllist af PFS) 
 
______________________________________________________________________________________ 
 
______________________________________________________________________________________ 
 
______________________________________________________________________________________ 

Alex RA3MR, Artem RD3MA, Dimitry RA3MF, Helen RV3ACA, Valery RZ6AU 
og Serge  UA1ANA. Þau voru QRV með eigið kallmerki /TF og RK3MWL/TF frá 
11. til 18.  mars.  Þau heimsóttu TF4M, Þorvald í Otradal og notuðu þar kallmerkið 
TF4Y í rússneskri keppni.  


